Supliches  4a Domënia ia por l’ann Aaaa
De dla Vita
Gejú á tlamé beac chi che se lascia ite sön la buna noela.
 I periun ch’al sides ince incö tröpa jënt che portes inant la buna noela y vires aladô.

1) “Beac sëise os, sc’i gnëis dejonorà, porseghitá y scraiá fora a vigni manira 
por mia gauja”. 
I periun por le papa, i vëschi, i proi, y düc chi che incünda la buna noela, 
ch’ai sides bugn da ti dé ai cristians porseghitá y maltratá te döt le monn 
aiüt y speranza. (chît)  Crist, ascútesse – Crist, ejaudëscesse.
2) “Beac chi che á fan y sëi do la iustizia; deache ai gnará pascentá” 
I periun por i governanc, ch’ai se dais da fá por la iustizia y la pesc, 
por la liberté y i dërc umans che ti speta a vigni porsona. (chît)  
Crist, ascútesse – Crist, ejaudëscesse.
3) “Beac, chi che á la ria; deache ai gnará consolá” 
I periun do la scincunda da ester bugn da ti alisiré les soferënzes y da ti dé confort 
ai amará y a düc chi che patësc. (chît) Crist, ascútesse – Crist, ejaudëscesse.
4) “Beâć, i misericordiusc; deache ai ciafarà misericordia”. 
I periun por nosta comunité, ch’i sunse bugn da ester misericordiusc un cun l’ater
y da se desmentié ia y pordené desplajëis y ofenüdes. (chît) 
Crist, ascútesse – Crist, ejaudëscesse.
5) “Beac chi che á n cör nët, deache ai odará Idî”
I periun por i defunc che s’á stenté da pordené te süa vita,
ch’al ti vëgnes scinché pordenanza. (chît) Crist, ascútesse – Crist, ejaudëscesse. 
6) En chësc Dé dla Vita ti ciarunse ala vita chiló söla tera te dötes sües formes,
da so scomenciamënt cina süa fin, cun sües ligrëzes mo ince cun sües soferënzes.
Insciö periunse: sàlvesse dai prighi che manacia la vita y l'umanité dl monn da incö 
y sostëgn y dai forza a chi che se dá da fá por la sconanza dla vita y dla creaziun.
(chît) Crist, ascútesse – Crist, ejaudëscesse.  
Bel Dî, tö es bun da mudé nosc monn y te le fejes cun nostes parores y cun nostes opres
por Gejú Crist, nosc Signur. Amen. 
ACLAMAZIUNS - KYRIE
Signur Gejú Crist, tö es la richëza de chi che te vëgn do






Kyrie eleison / Signur, pieté.
Signur Gejú Crist, tö es la contentëza de chi che chir tüa iustizia y tüa pesc






Christe eleison / Signur, pieté.
Signur Gejú Crist, tö es la speranza de chi che confida te tüa misericordia






Kyrie eleison / Signur, pieté.
